
Odatda borliqdagi har bir hodisaning paydo bo‘lishi va rivojlanishida o‘z sababi bo‘ladi va ayni vaqtda 

uning o‘zi ham boshqa hodisalarning kelib chiqishi va rivojlanishiga sabab bo‘lib xizmat qilishi mumkin. 

Ayrim hodisalarni tushunmoq uchun biz ularni umumiy aloqadorlikdan ayirib olishimiz hamda ularni 

alohida-alohida tekshirishimiz lozim. 

Tabiat va jamiyatdagi sabab-oqibat bog‘lanishlarning kishilar fikridagi ifodasi sababiyat 

kategoriyasining paydo bo‘lishiga olib kelgan. Sababiyat hodisalar o‘rtasidagi shunday ichki 

aloqadorlikki, bunda har doim bir hodisa mavjud bo‘lar ekan, uning ketidan muqarrar ravishda 

ikkinchisi sodir bo‘ladi. 

Klassik elektrodinamikada nuqtaviy zaryad deb fazoning cheksiz kichik hajmida joylashgan cheksiz 

kichik dq −zaryad qabul qilingan  

dq = ρdV 

Bu model fazoda zaryadning uzluksiz taqsimlanganligiga mos keladi. Ikkinchi model - diskret nuqtaviy 

zaryad modelidir. Bu modelga koʻra, q −ixtiyoriy qiymatli makroskopik zaryad fazoning geometrik 

nuqtasida joylashishi mumkin. Bu holda zaryad zichligi 

ρ(r⃗) = qδ(r⃗ − r⃗0) 

kabi aniqlanadi, bu yerda qδ(r⃗ − r⃗0) −Dirakning delta funksiyasi deyiladi, r⃗0 − zaryad joylashgan 

nuqtaning radius vektori. Biz 

ρ = ρ(r⃗, t) 

j⃗ = j⃗(r⃗, t) 

ekanligini bilamiz, yaʻni ρ va j⃗ fazo nuqtasi koordinatalari hamda vaqtning funktsiyasidir. Shu sababli 

ham diskret nuqtaviy zaryad uchun 

ρ = ρδ(r⃗ − r⃗0(t))                 (1) 

j⃗ = qυδ(r⃗ − r⃗0(t)) 

munosabat oʻrinliligi kelib chiqadi. 

Faraz qilamiz, vakuumda zaryadlangan zarralar hamda elektromagnit maydondan iborat 

izolyatsiyalangan sistema boʻlsin. Sistemaning dastlabki holati maʻlum boʻlsin. Yaʻni, zaryadli 

zarralarning koordinatalari va tezliklari hamda elektromagnit maydonning tashkil etuvchi −E⃗⃗⃗ va −B⃗⃗⃗ 

vektorlari maʻlum boʻlsin. Bu sistemaning bundan keyingi ixtiyoriy vaqt momentlaridagi holatini 

aniqlash talab qilinsin. Buning uchun sistemaning umumiy maydonini hamda har bir zaryadli zarraga 

taʻsir qiluvchi kuchni aniqlaymiz. Bu vaqt ichida zaryadlar joylashish koordinatalari oʻzgaradi va unga 

mos holda sistema hosil qilgan umumiy elektromagnit maydon ham oʻzgaradi va hakoza bu jarayon 

doimo oʻzgarib turadi. Shu sababli ham bu masala yechimga ega emas. Ikkinchi tomondan esa: 

1. Izolyatsiyalangan sistemsani har doim ham ajratib olish imkoni yoʻq. 

2. Zaryadli zarralar sistemasida zarralar tezlanishli harakat qilishadi va natijada radiatsion ishqalanish 

kuchlari hosil boʻladi, bu kuchlarni esa hisobga olishning imkoni yoʻq. 

3. Zaryadlar harakatini mexanika qonunlari yordamida oʻrganish uchun jismlarning mexanik modeli 

zarur va bu modelda jismlar oʻrnida zaryadlar jiylashgan boʻlishi kerak. 

Superpozitsiya prinsipi hamda (1) sistema yordamida Maksvell tenglamalari sistemasi quyidagi 

koʻrinishga ega boʻladi: 

{
 
 
 

 
 
 div E⃗⃗⃗ =

1

ε0
Σρiδ(r⃗ − r⃗i)

rotE⃗⃗⃗ = −
∂B⃗⃗⃗

∂t
                     

divB⃗⃗⃗ = 0                            

rotB⃗⃗⃗ = μ0∑qir⃗iδ(r⃗ − r⃗i)

         (2)     

Bu sistemaga Lorents kuchi ifodasini quyidagi koʻrinishda qoʻshib yozamiz 

dp⃗⃗i
dt

= qiE⃗⃗⃗ + qi[ṙ⃗iB⃗⃗⃗]              (3) 

(2) hamda (3) ifodalar birgalikda vakuumdagi zaryadlar va elektromagnit maydon sistemasi uchun 

Maksvell-Lorens tenglamalari deyiladi. 

Maksvell-Lorens tenglamalari boshlangʻich shartlarga koʻra zaryadli zarralar va elektromagnit maydon 

sistemasi holatini aniqlashga imkon beradi. Demak, elektrodinamika dinamik qonuniyatlar nazariyasi 

deb hisoblanar ekan. Shu sababli ham elektrodinamikada sababiyat prinsipi oʻrinlidir: zaryadlar - 

maydon sistemasining biror vaqtdagi holati bu sistemaning keyingi vaqt momenlaridagi holatini 

anilashga imkon beradi. Lekin Maksvell-Lorents tenglamalarining aniq yechimi kam sondagi zaryadlar 

uchun ham mavjud emas. Shu sababli ham maydon-zaryadlar sistemasi holatini aniqlash uchun boshqa 

taqribiy usullar qoʻllaniladi. Maksvell-lorents tenglamalari esa faqat prinsipal ahamiyatga ega. Yaʻni, 

maydon-zaryadlar sistemasining boshlangʻich holati maʻlum boʻlsa bu sistemaning istalgan vaqtdagi 

holatini sababiyat prinsipi asosida aniqlash mumkin. Lekin buni hisolashning oʻta murakkabligi sababli 

bu maqsadni amalga oshirib boʻlmaydi. 

